
Szene 1 Eine normale Schulwoche im ersten Semester  
Saallicht geht aus. Eine Schulglocke klingelt. 
 
1.1 Prue und Amy 
Wir befinden uns im Schulgang der New Central Highschool in NY. 
 
Prue (Ist am Spind, schaut sich am Handy heimlich ein Foto von Jay 

an.) 
Amy Hei Sis. Do bisch? 
 Bisch du läbes müed? Am Handy?!  
Prue Schreis no lütter dor de Gang! 
Amy Ned scho wieder Liebeschommer? 
Prue Amy, hör uf. Du weisch genau, dass das bi mir ned so eifach 

goht wie bi dir. 
Amy (Amy nimmt Prue in den Arm.) 
 Ooh, Sis.  
Prue Du wörksch of Manne magnetisch, ond ich…  
Amy Deför hesch kei Beziihigsstress. 
Prue Dä han ich scho. Eifach mit mir sälber. 
Amy Of dich stönd sicher e Huufe Type. Du muesch ihne eifach klar 

mache, dass du Tochter vom Paul Walker bisch.  
Prue Amy! Du weisch genau, das ich das ned wott. Ich läbe mis 

Läbe ond ned das vo eusem Vater. 
Amy Wieso ned? 
Prue Will… will ich d’Prue Walker bin ond ned de Paul Walker. 
Amy Oh Prue. Du bisch immer so korrekt. 
 Aber Hand ofs Härz: Du hesch sicher eine am Start ond wotsch 

es dim Schwöschterherz ned säge. Ich könn dich doch. 
Prue Amy! 
Amy Wenn Hilf bruuchsch, seisch mir’s.  
 (gibt ihr einen Kuss) 
 Ich muess i Konschtonterricht. 
 (will abgehen) 
 Ond öbrigens, wenn min Schatz, de Jay gsehsch, seisch ihm, 

dass ich ihn vermisse, ihn liebe ond am liebschte wörd… ähm, 
lönd mir das. 

  
 (geht ab) 
 
Prue För mini Schwöschter isch s’Läbe wie’n es Shopping Center. Sie 

nimmt sich, was ihre gfallt. De Priis spillt kei Rolle. 
 
1.2 Jay und Prue  
  
Jay Hey Prue. Hesch du d’Amy gseh? 
Prue Jay?  
 (die beiden schauen sich ein wenig verlegen an.) 
 Sie isch grad i Konschtonterricht. Was gitt’s? 
Jay Hesch chorz Ziit? 
Prue För dich immer. 

Jay Du weisch jo, dass ich eine vo de Stars im Baseball Team vo de 
New Central High bin. 

Prue Das weiss jedi. De Jay Stoner geischteret Nacht för Nacht dor 
tuusigi vo Teenie Tröum. 

Jay Schön wär’s. 
Prue Aber sicher! Ich sälber tröume jo… vergiss es. 
Jay Ich ha hött Morge en Termin bim Kardiolog gah. 
Prue Isch öppis mit dim Herz? 
Jay Jo. Er hett bi mer en schwere Härzfehler entdeckt. Nicht 

operierbarhochdeutsch hett er gseid. Das isch s’Ändi vo minere 
Baseball Karriere, Prue. 

Prue S’Ändi? 
Jay Voll.  
 (sinkt in sich zusammen, weint, Prue legt ihren Arm um seine 

Schultern.) 
Prue Weiss es d’Amy? 
Jay Du bisch die Einzig, wo’s weiss. 
Prue Wotsch du, dass ich’s minere Sis säge? 
Jay Lieber ned. Sie verstoht’s sowieso ned.  
Prue Jay! 
Jay Mach dir doch nüt vor. Du könnsch sie jo. Solang alles perfekt 

isch, isch alles perfekt. Aber biim chliinschte Chratzer… 
Prue Ich weiss, was du meinsch. Sie hett letschti welle es neus Handy 

go chaufe, nor will sie z’fuul gsii isch, s’Display z’potze. 
Jay Öppe so. 
 (Pause) 
 Ich bruuche eifach öpper zom Rede. 
Prue Ich ha e Zwöschestond. Ich hätt Ziit. 
Jay Zwöschestond? 
 Das isch e gueti Idee. I dem Fall han ich au en Zwöschestond. 
Prue Gönd mir i Schuelpark? 
Jay Egal. Hauptsach öpper, wo mich verstoht. 
 
 (die beiden wollen gehen.) 
 
1.3 Carlos 
Carlos erscheint mit einem Fussball in der Hand. 
 
Carlos Jay! Warte einen Augenblick!  
 Was für ein Baseball Spiel am letzten Samstag, Alter. Und dein 

Homerun! 
Jay Merci. 
Carlos Weisst du, was ich mir wünsche? 
Jay (zieht die Schultern hoch) 
Carlos So fame haben wie du. Verrätst du dem guten Carlos 

Hernandez dein Erfolgrezept?  
Jay Do gitts nor eis: Trainiere, trainiere! Ond immer alles gäh. 
Carlos Aber das mach ich doch schon. Und trotzdem sitze ich die 

ganze Zeit auf der Ersatzbank. 
Jay Ned ufgäh. Irgendeinisch wird dir de Trainer en Chance gäh. 

Denn muesch sie packe. 

Carlos Okay. Packen. Mach ich. 
 Wir haben übrigens morgen ein Fussballspiel, um fünf. Kommst 

du dir’s anschauen? 
Jay Sorry, aber denn han ich Training. 
Prue Jay. Aber du hesch doch grad gseid… 
Jay (klopft Carlos auf die Schultern) 
 …eifach nie ufgäh, Carlos. Irgendeinisch find’s Glöck au dich. 
 
 (Prue und Jay gehen ab.) 
 
Carlos (zieht einen Notizblock hervor und notiert) 
 Trainiere, trainiere. 
 Immer alles gäh. 
 Nie ufgäh. 
 
1.4 Namida und Greg 
Namida Ich bin öbrigens d’Namida. 
Greg Greg. 
Namida (Asthmaspray) 
Greg Asthma? 
Namida Leider. Sitt 5 Johr. 
Greg Namida hesch gseid? 
Namida Genau. Min Vater isch Japanolog, dromm. 
Greg De hesch jo Glöck gha, dass er ned bi IKEA schaffed. 
Namida Wieso? 
Greg Denn wörsch jetzt vielleicht Blunda heisse oder Flipskøken oder 

Knaster.  
Namida Ich bin ganz z’friede mit mim Name – ond mit mine Eltere. 
 Was du vorhär im Kreative Schriibe för en Gschicht gschriibe 

hesch – ohne Worte. 
Greg Hesch sie Scheisse gfonde? 
Namida Nei, im Gägeteil. Du hesch mega Talänt. 
Greg Nor nötzt dir das a dere Schuel nüt.   
 
Carlos Ich sage Nur: Trainiere, trainiere. Immer alles gäh. Nie ufgäh. 

Irgendeinisch find’s Glöck au dich. 
 
 (Carlos geht glücklich ab.) 
 
Greg Was isch jetzt das för eine? 
Namida Eine vo de Fuessballer. 
Greg Typisch. Meh als 1500 Chopfbäll im Johr sind schädlich för’s 

Hirni. Siehe Beispiel. 
Namida Aber wieso nützt dir dies Talänt a dere Schuel nüt? 
Greg Will a dere Schuel nome de Sport zällt. Sell ich es Gedicht 

schriibe ond vor eme Baseball Spiel vorträge? 
Namida Wieso ned. Wär doch mol öppis Neus – anstatt 

d’Nationalhymne. 
Greg Namida. Spötischtens denn bisch de Oberloser a de New 

Central High. 

1.5  Jacob und Ariana 
 
Jacob Mir bruuchid eifach Verstärchig. Z’dritte wird das nie öppis. 
Ariana Säg ich jo. Dromm hänk ich jetzt dä Aschlag do as Schwarze 

Brätt. 
Jacob (nimmt ihr den Zettel aus den Händen) 
 GESUCHT 
 Neue Bandmitglieder für die Band THE COOKIES. Spielst du E-

Gitarre, Bass oder hast Talent zum Singen, dann melde dich bei 
Ariana Michelsen, Jacob Baileys oder Namida Michigan. 

Namida Ghör ich do grad min Name? 
Jacob Mir wänd eusi Band erwiitere. 
Namida Ändlich! E Band ohni Bass und Gitarre isch wie e Tischbombe 

ohni Zöndschnuer. 
Ariana Ebe. Drom suechid mir jetzt neui Mitglieder. 
Jacob Namida. I dem Schuljohr werdid THE COOKIES öber de 

Highway vom Erfolg rase. 
Namida (zu Greg) 
 Du chönntisch eus doch Songtexte schriibe. 
Greg Songtexte? Ich? 
Namida (zu den anderen) 
 Er hett mega Talänt. Nor merkt’s keine. Ned emol er sälber. 
Jacob (reicht ihm die Hand) 
 Jacob.  
 Greg, du schriibsch ond mir möchid dich berüemt. So eifach 

isch das. Was losisch för Musig? 
Greg Bob Dylan. 
Ariana Bob was? 
Jacob Bob Dylan.  
 Ariana! Du singsch, de Räscht öberlohsch eus. Klar? 
 (zu Greg) 
 Chonnsch mit i Proberuum. Ich ha grad de Chüelschrank gföllt. 
Namida (zu Greg) 
 Bisch debii? 
Greg Chüelschrank, Proberuum. Das isch e Wortkombination, wo mir 

gfallt. Hett’s im Chüelschrank öppe Weizesmoothie? 
Jacob Pschscht! 
 
 (Die drei gehen ab, Ariana bleibt zurück) 
 
Jacob (dreht sich im Abgehen um) 
 Ond du chonnsch ned? 
Ariana Spöter. Ich muess no öppis Wichtigs erledige. 
 
 (Ariana geht an einen Spind und hängt einen Aufkleber dran. 

Darauf steht HAPPY BIRTHDAY) 
 
 

 LIVE MUSIK 
 Instrumental, Gitarre solo (ev. „little things“) 

1.6  Katlyn und Alisha 
 
Katlyn Ariana! 
Ariana Happy birthday, min Schatz! 
 (die beiden umarmen sich) 
 Ich ha im Fall es Gebortstagsgschänk för dich. Nächtelang 

igüebt.  
Katlyn Ariana! Mis gröschte Gschänk bisch sowieso du! 
Ariana (bringt einen Stuhl) 
 Bitte. 
 (Katlyn setzt sich hin) 
 For my very very best friend forever. 
 

 LIVE MUSIK 
 „little things“, Gesang und Gitarre  
 

 
Katlyn Du  bisch eifach die Gröscht! 
 (Ariana setzt sich zu ihr) 
 
 (Alisha tritt auf. Sie merkt sofort, dass hier etwas Geheimes 

passiert. Sie nimmt ihre Kamera zur Hand und filmt die Szene 
heimlich mit.) 

 
Katlyn Schlimmschte isch nor, dass mir eusi Liebe öberall müend 

gheim bhalte. Ich meine, nor ei chliine Hewiis ond ich flüüge os 
em Basketball Team. Ond erscht deheim. Mini Eltere startid 
döre, wenn die das wössid. 

Ariana (nickt) 
 Weisch was wönscht sich mini Muetter? 
Katlyn Säg. 
Ariana Dass ich en nätte Frönd heibringe. 
 Ond min Vater wott of kei Fall, dass ich Sängerin werde.  
 Aber ich bi doch ned of dere Wält, om es Läbe z’füere, wo 

anderi z’frede macht.  
Katlyn Mir händ doch es Rächt of euses eigne Glöck, oder ned? 
Ariana Eusi Wält tuet immer so modern. Aber wenn genauer äne 

luegsch, steckid mir no zmittst im Mittelalter. 
 (Pause) 
Katlyn Ich hoffe eifach, dass euses Glöck ned zerstört wird. 
Ariana Do zerstört gar niemer öppis. 
 Ich ha öbrigens no en anderi Öberraschig. 
Katlyn No eini? 
Ariana Sicher. För jedes Cherzli of em Chueche es Gschänk. 
Katlyn WAS!? 
Ariana So bin ich. Chomm mit. 
 
 (die beiden gehen ab) 

1.7  Alisha und Tänzerinnen 
Alisha tritt aus dem Halbdunkel heraus. 
 
Alisha Zom Glöck han ich immer mini Cam debii.  
 (schaut sich kurz einen Teil davon an) 
 Das wird min nöchschte Biitrag of mim youtube Channel.  
 
 (Niki, Courtney, Brenda und Jade treten auf.) 
 
Jade Die Schuel isch so behinderet!  
Courtney Rächt hesch. Mir händ en Danceclub gründet, aber was 

passiert? 
Niki Darfsch niene üebe. 
Brenda Es finden es zwar alle toll, aber was dafür tun? Nein! 
 »Tut uns leid, die Sporthallen sind besetzt.« 
Jade »Balletttraining!« 
Courtney »Esch reserviert för d’Nochwochsförderig!« 
Niki »Tanze?! Das chasch deheim im Zimmer.« 
Brenda Und diese Schule zählt zu den besten 100 der USA! Das ich 

nicht lache. 
Jade (entdeckt Alisha) 
 Hei. Isch das ned d’ Al? 
Courtney Du meinsch die Al? 
Niki Die mit ihrem geile youtube Kanal? 
Brenda Oh mein Gott. Das muss sie sein! Wusste gar nicht, dass sie an 

die New Central High geht. 
Jade Vielleicht chönnt sie eus hälfe? 
Courtney Wie meinsch das. 
Jade Ganz eifach. Sie macht vo eus es Video ond ladt’s of ihre 

Kanal. 
Niki Uuuuuuuhh!! Ond es wird ned lang goh, bis d’Schuel schnallet, 

dass mir die Sach mit em Tanze ernscht meinid. 
Brenda Weil wir auf diesem Video nämlich abgehen werden wie 

Zäpfchen.  
 (Brenda geht direkt auf Alisha zu.) 
 Hei Al. Du bist es doch? 
Alisha Wer soscht. Mich gitt’s nor so. No Copy. 
ALLE 4 (flippen aus) 
 Woooooow! 
Jade Ich liebe diin youtube Kanal. 
Courtney Wie vell Follower hesch du jetzt? 
Alisha Aktuell 250'318. 
Courtney 250… (es verschlägt ihr die Sprache) 
 Cool.  
 (Hält ihr einen Stift hin) 
 Dörf ich es Autogramm? 
Alisha (gibt ihr ein Autogramm.) 
Niki Al. Wörsch du vo eus es Tanzvideo mache, wo du nochhär of 

din Kanal stellsch? 
Alisha Wieso das? 

Niki Das isch e mega langi Gschicht. Mir händ en Tanzclub 
gröndet, aber d’Schuel checkt gar ned, dass es dä gitt. 

Courtney Ond dass mir’s ernscht meinid. 
Brenda Genau. So haben wir uns gedacht, wenn deine Follower den 

Beitrag liken, werden wir bekannt, man wird uns mögen, später 
lieben und zuletzt vergöttern – oder so. 

Jade Wär im Fall mega nätt. 
Alisha Und wo? 
Jade Do. 
Alisha Wenn? 
Courtney Jetzt. 
Niki Was meinsch? 
Brenda Bitte. 
ALLE 4 Biiiiiiitte. 
Alisha (überlegt) 
 Okay. 
 Ich mache mini Cam parat ond los goht’s. 
ALLE 4 (freuen sich und machen sich bereit.) 
 
 

 Tanz (max. 1 Minute) 
 Choreo von Mersina inkl. Songwahl  

 
 
Alisha Okay. Cool. Wenn ihr wänd, schniid ich’s grad. Wänd ihr mit 

cho?! 
 
 (Die vier flippen aus, alle gehen ab.) 
 
1.8  Deirdre, Lisa und Sophia 
Deirdre und Lisa zeigen Sophia die neue Schule. Lisa hält ein Klemmbrett in der 
Hand. 
 
Deirdre Denn chömid mir zom Ändi vo de Besechtigong vo de New 

Central High School. Mir sind zrogg am Usgangsponkt. 
Lisa Ond? Wie gfallt dir die neu Schuel? 
Sophia Also, vergliche mit Miami, won ich vorhär gsii bin, isch do alles 

so riisig. 
Lisa Das isch New York, Sophia! Aber d’Grössi isch es ned, was die 

Schuel usmacht.  
Deirdre Oh nei.  
 QUALITÄT. 
Lisa Ou jo. 
 QUALITÄT.  
 Sett 1967 ghört d’New Central High zo de 100 beschte High 

Schools vo ganz Amerika.  
Deirdre Ohni Onderbroch! Ond das, obwohl de Kampf immer härter 

wird. 
Lisa Am Ändi vo dem Schueljohr wird d’New Central High mit de 

Jimmy Carter Medaille uszeichnet. 

Deirdre För 50 Johr Schuelbildig of Top Niveau.  
Lisa D’ New Central isch erscht die 10-ti Schuel vo de USA, wo die 

Uszeichnig bechonnt. 
Deirdre & Lisa Ond? 
Sophia Was sell ich säge. Toll. Neu. Riisig.  
Lisa (hält ihren Spindschlüssel in der Hand) 
 Sogar eusi Spind sind im amerikanische Vergliich XXL. 
 (überreicht ihr den Schlüssel.) 
 Din Spindschlüssel. 
Sophia Merci vell mol. 
 Darf ich mit euch es Selfie mache? Min Vater isch drom 

Kapitän of eme Chrüzfahrtschiff. Ich schick ihm jede Tag Bilder 
vo mir.  

Deirdre Du wotsch es Selfie? 
 (schaut Lisa an) 
Lisa A de New Central High herrscht es absoluts Handy Verbot… 
Deirdre …ossert i de Kantine… 
Lisa …de Bibliothek… 
Deirdre …ond i dene Zimmer, wo keine kontrolliert. Omkleidekabine, 

Bandrum, verstohsch. 
Lisa Aber will mir beidi s’absolute Vertroue vo de Schuelleitig 

gniessid… 
Deirdre … chönd mir die Usnahm verantworte. 
 
 (die drei stellen sich vor den Spind und machen ein Foto.) 
 
Sophia Super. Ond jetzt? 
Deirdre (zu Lisa) 
 „Zeigen aller Räumlichkeiten“ isch erlediget. 
Lisa Okay. Isch abghöglet. 
 Nöchschte Ponkt: Ausserordentliche Versammlung der 

gesamten Schülerschar in der Fünfach Turnhalle. 
Sophia Ond om was goht’s det? 
Deirdre De Schuelleiter redt.  
Lisa Meh weiss niemer.  
Deirdre Ned emol die vom Schüelerparlamänt. 
Lisa Es gitt nor Gröcht.  
Deirdre Sett Woche. 
Sophia Was för Gröcht? 
Lisa Öppis wäge … 
Deirdre …halt, halt. Mis Motto isch immer: Zerscht rede, denn lose. 
Sophia Du meinsch, zerscht lose, denn rede. 
Deirdre Oder so. Hauptsach rede. 
Lisa (schaut auf die Uhr) 
 Oops. Das chönnt knapp werde. Ab i d’Halle. 
  
 (die drei gehen ab) 
 

 LIVE MUSIK 
 Instrumental, Piano 

Szene 2 Die Versammlung 
Die Schüler stehen in Gruppen zusammen:  
Carlos, Jay, Alisha // Sophia, Deirdre, Lisa // Jade, Courtney, Niki, Brenda // Jacob, 
Greg, Ariana, Namida, Katlyn // Prue, Amy // 
 
2.1 Nach der Versammlung 
Einige halten eine gelbe Karte in der Hand. 
 
Jade Was han ich gseid: Die Schuel isch voll behinderet. Verteilt gäli 

Charte! 
Sophia Han ich das richtig verstande? D’New Central High ghört 

nömme zo de 100 beschte im Land? 
Lisa Aktuell nömme. Aber bis zom Stichtag sind’s no vier Mönet. 
Deirdre Ich bi völlig sprochlos. 131 Pönkt fählid. 131 Pönkt! 
Greg Ond wär macht de Schuelleiter zom Pisspfoschte? Eus Ned-

Sportler. Als ob mir för das verantwortlich wärid. 
Carlos (tanzt vor Freude) 
 Losers! Losers! 
 Ich geh jetzt trainieren. Viel Spass beim Nachdenken, wie ihr für 

die Schule die fehlenden Punkte sammeln wollt. 
 (geht ab) 
Courtney Dä Hobby Fuessballer hett doch d’Eier au nor im Chüelschrank. 
Niki Nor will er kei gäli Charte öbercho hett, meint er, er isch öppis 

bessers. 
Courtney Debii wärmt er die ganz Ziit nome d’Ersatzbank. 
Ariana (zu Katlyn) 
 Du hesch natürlich kei Charte öbercho. 
Katlyn Aber hallo. Ich sammle mit em Basketball Team pro Johr öber 

500 Pönkt. Logisch bechom ich keini. 
Namida Chönd mir öppis deför, dass mer eus ned i s’Team ufgnoh hett. 
Jacob Isch doch wohr. Wer wird gförderet a dere Schuel? D’ Sportler. 

Ond jetzt, wo Pönkt fählid, macht mer eus Ned-Sportler deför 
verantwortlich, dass mer nömme onder de Top 100 sind. 

Prue Gsehsch Amy, spötischtens jetzt hilft eus de Paul Walker Status 
nömme wiiter.  

Amy Easy, Schwöschterli. Mir fallt scho öppis ii. 
Niki Wie lang händ mir Ziit, de Schuelleitig es Projekt abzgäh, wie 

mir die zuesätzlichi Pönkt wänd sammle? 
Brenda Zwei Wochen. Aber wie stellt sich der Schulleiter das nur vor. In 

zwei Wochen! Keiner von uns kann zaubern. 
Amy Hei Jay! 
Jay Amy Schatz. Tuet mir leid för die gäl Charte… 
Prue …aber du darfsch doch nömme Baseball spele? 
Amy Was schnorrsch? Lueg min Schatz a. Chnusprig wie Chicken 

wings vom KFC! 
Alisha Aber das ich en Charte öbercho ha. Ich! Klar han ich mit mim 

youtube Kanal kei Pönkt för d’ Schuel gsammlet, aber ich bin 
berüemt. Zällt das nüt?! 

Jade Wössid ihr was? Wieso gönd mir ned ane Tanzwettbewerb! 
Courtney  E Tanzwettbewerb? Jade. Das isch es! 

Niki Träum wiiter. För die muesch dich afangs Schueljohr amälde. 
Brenda Moment. Das klär ich gleich mit meinem Handy ab. Mal 

schauen, vielleicht gibt es da noch was. 
Sophia (sieht es) 
 Wie isch jetzt das mit em Handyverbot? 
Alisha Ich ha d’Schnauze voll. Ich goh jetzt hei, schniide mis 

Gheimvideo ond stell’s of min Kanal. Mol luege, ob mich 
d’Schuelleitig denn immer no för so onwichtig haltet. 

 (Geht ab) 
Carlos (kommt joggend zurück) 
 Immer noch hier? Ich bin schon wieder am Trainieren. 
Deirdre (stellt ihm den Haken. Er knallt flach auf den Boden) 
 Ich au! Usfallschritt. 
Carlos Spinnst du, blöde Zicke?! 
Deirdre Wotsch mini gäl Charte? Denn chasch mir sie zeige. Förs Foul?! 
Carlos Dumme Kuh. 
Deirdre Muuuuh! 
 (Carlos steht auf und macht sich vom Acker.) 
Katlyn Carlos, wart! Ich chome au grad mit. Mir trainierid hött mit euch 

im Fitnessruum. 
 (geht ab) 
Ariana Hei Katlyn! 
 Super. 
Lisa Mit dem Foul isch jetzt aber no keis Problem glöst. Was wänd 

mir mache? 
Jacob Ariana. Check du mol ab, ob’s ned en Bandwettbewerb gitt, 

wo mir chönntid mitmache. 
Namida E Bandwettbewerb?  
Greg Vielleicht gitt’s eine, wo mer muess i chorzer Ziit de 

Chüelschrank vom Proberuum leer trinke. Eusi Paradedisziplin. 
Jay (zu Amy) 
 Du chönntisch doch singe? 
Amy Singe? 
Prue Wieso ned? Du singsch die ganz Ziit. 
Jay Am Blackboard han ich gseh, dass d’Schüelerband THE 

COOKIES no en Sängerin suecht. 
Ariana Do. De einzig Wettbewerb vo dem Schueljohr… 
Brenda …bei dem der Anmeldeschluss erst in einer Woche abläuft… 
Ariana …isch de… 
Brenda & Ariana NSDC. 
 
 
2.2 Werbespot 
Lichtwechsel, alles wirkt wie in einem Werbespot. 
 
 

 Schlagzeug  
 Der Rhythmus muss den Werbespot unterstützen  

Jade High School National Sing and Dance Contest 
Ariana Besser bekannt als NSDC. 
Amy Dieser Wettbewerb verbindet: 
Lisa Gesang 
Courtney und Tanz 
Brenda in seiner besten Form. 
 
 (die drei kommen herein) 
Carlos Meldet euch, unter: 
Alisha www.nsdc.com! 
Katlyn Nur wer mitmacht kann auch gewinnen! 
 
Namida Deine Band 
Deirdre und deine Tanzgruppe 
Jay spannen zusammen und zeigen ihre Show 
Greg auf der grössten High School Band Bühne der USA – in Los 

Angeles! 
 
Niki Für die fristgerechte Anmeldung werden deiner High School 20 

Punkte gut geschrieben. 
Sophia Dont’ worry. 
Prue be part of it! 
 
Carlos Meldet euch, unter: 
Alisha www.nsdc.com! 
Katlyn Nur wer mitmacht kann auch gewinnen! 
  
 (die drei gehen wieder ab, Schlagzeug verstummt.) 
  
 Lichtwechsel 
 
2.3 Man schöpft Hoffnung 
Jacob People! Das isch es! Mir spannid zäme. THE COOKIES mit de 

Tanzgruppe ond mäldid eus a. 20 Pönkt sind eus of sicher. 
Ariana Aber hesch gseh, was die näbe de Amäldig soscht no 

verlangid? 
Namida E eigni Homepage. 
Niki Mindischtens eis youtube Video mit meh als 10’000 Klicks. 
Lisa De Flog of L.A. sälber zahle. 
Brenda Ich sage nur:  
 Wir haben keine Chance, also packen wir sie. 
Jade Voll min Style. 
Courtney Spannid mir zäme ond probierid’s. 
Deirdre (hält die Ausschreibung in der Hand) 
 Ich spell öbrigens E-Gitarre. 
Jacob Perfekt. 
Sophia Ond ich Bass. 
Jacob No perfektiger. 
Amy De Flog öbernimm ich. Min Vater, de Paul Walker, hett mir so 

vell Gäld vererbt, das isch e Klacks. 
Prue Amy! 

Amy Das isch mis Gäld. Du hesch sälber gnueg. 
Prue Denn halt.  
 Chönnd ihr no öpper i de Tanzgroppe bruuche? 
Jade Prue Walker. Herzlich willkomme. 
Jacob Ich schloh vor, mir verschwindid os dere stinkige Tornhalle ond 

gönd i euse Bandruum. Det besprechid mir die erschte Details. 
Das wird richtig geil! 

  
 (alle gehen ab, ausser Jay und Greg) 
 
2.4 Jay und Greg 
Jay Gregi Boy! Wart! 
Greg Säg mir ned Gregi Boy. Dä Kackname hett scho de Mr. Watson 

för sich reserviert. 
Jay Nüt gäge de Mr. Watson! 
Greg De Drill Seargent? Was dä onder Sport verstoht öberschtiigt 

mini Fantasie.  
 Aber was füert de gröschti Baseball Star vo dere Schuel zom 

onschiinbare Poet Greg Robinson? 
Jay Es Problem. 
Greg Baseball Stars könnid das Wort? 
Jay Gregi… also Greg. Ich bruuch dini Hilf. 
Greg Sorry, aber ich handle ned mit Doping. 
Jay Greg! Ich bin verliebt. 
Greg Leider bin ich Single - os Öberzügig. 
Jay Greg! Mann, mach mir’s doch ned so schwer. Ich liebe Prue. 
Greg Prue Walker?  
 (lacht) 
 Aber du bisch doch mit ihrere Schwöschter Amy zäme? 
Jay Scho, aber ich ha entdeckt, wie wonderbar Prue isch. 
Greg Vo dem weiss d’Amy? 
Jay Vo dem weiss niemer öppis. 
Greg Sell ich dir s’Wort PROBLEM emol richtig erchläre? 
Jay Ich ha mich schlau gmacht. Du chasch dichte.  
Greg Jo ond? 
Jay Greg! Schriib mir en Liebesbrief, dass d’Prue mich ned loht la 

abblitze. 
Greg (überlegt) 
Jay Am Gäld fählt’s ned. 
Greg Ich weiss zuefällig, dass du in Physik en A+ Schüeler bisch. Ich 

muess in zwee Woche e wichtigi Arbet öber Liechtwälle 
abgäh. Ich schriibe din Liebesbrief, du mini Physikarbet. 

 Deal? 
Jay (beide schauen sich lange an) 
 Liechtwälle hesch gseid? 
 Deal. 
 (Die beiden gehen ab.) 
 

 noch offen  
 Wer?  


